
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

2005 воын лёк туйяс да вöр-васа условиеяс дырйи Коми Республикаса государственнöй эмбурö пырысь öтув вöдитчан автомашина туйяс кузя транспорт средствояслысь недыр кад кежлö ветлöм-мунöм чинтöмкöд йитчöм öткымын юалöм йылысь 

Коми Республикаса государственнöй эмбурö пырысь öтув вöдитчан государственнöй автомашина туйяс видзöм могысь (водзö – автомашина туйяс), а сiдзжö транспорт средствоясöн автомашина туйяс сезонöн лёкмöдöмысь ущербсö мыйтакö компенсируйтöм могысь да "Коми Республикаса государственнöй эмбурö пырысь öтув вöдитчан автомашина туйяс йылысь" Коми Республикаса Оланпаслöн 16 статья серти Коми Республикаса Правительство шуис:

1. Вынсьöдны 2005 во вылö лёк туй да вöр-васа условиеяс дырйи автомашина туйяс кузя ветлöм-мунöм недыр кад кежлö чинтiгöн транспорт средствоöн ветлöмысь мынтысян ставка, мый  босьтсьö автомашина туйяслы омöльтор вöчöмысь мыйтакö компенсация тшöт вылö, та дырйи тöд вылын кутöны выльмöдöм веркöса туйяслы ось вылö 6 тонна да 1,5 тонна – вуджан веркöса туйяслы да грунтöвöй автомашина туйяслы, та мында:

д/в №
Транспорт средствояс да налы öткодьторъяс, сы лыдын суйöрсайса вöчöмторъяс
Транспорт средстволöн техническöй характеристика серти медыджыд сьöктаа ось нагрузка (тоннаяс)
Ветлiгöн мынтысян ставка, мый босьтсьö автомашина туйяслы лёк вöчöмысь мыйтакö компенсация тшöт весьтö*




автомашинаяслы (шайт)
прицепъяслы (шайт)

1
2
3
4
5

1
ЗиЛ-130
7-öдз
700
300

2
ЗиЛ, КамАЗ-5321, -54112 да налöн модификацияяс
7-ысь унджык 8-öдз
1100
600

3
КамАЗ-4325, -4425, 

КамАЗ-63229, КрАЗ-257Б1, -258Б1, -6444, МАЗ-63031, -6422 да налöн модификацияяс
8-ысь унджык 9-öдз
1500
900

4
КамАЗ-4925, -5315, -5415, МАЗ-509, -504, -533, -54

КамАЗ-6511, КрАЗ-250, 

-65101, МАЗ-516, -63171,  -6303-20 да налöн модификацияяс
9-ысь унджык 10-öдз
2000
1100

5
КрАЗ-643, -6422, -6443, 

-65053 да налöн модификацияяс
10-ысь унджык
3000
1500

* Мынтысян ставка лоö öтмында лёк туй да вöр-васа условиеяс дырйи недыр кад кежлö ветлöм-мунöм чинтiгöн автомашина туйяс кузя транспорт средстволы öти сутки чöж ветлöм-мунöм вылö индöм образеца пропускöн вöдитчан донлы.

Односкатнöй кöлесаа мытшöдтöг ветлысь автомашинаяслы мынтысян ставкаыс босьтсьö 2 содтан коэффициентöн.

2. Урчитны, мый лёк туй да вöр-васа условиеяс дырйи недыр кад кежлö ветлöм-мунöм чинтан кадколастö автомашина туйяс кузя транспортнöй средствоöн ветлöм-мунöмысь дон оз босьтсьы сэк, кор:

нуöны-вайöны сёян-юан, ломтас-мавтас, кутшöмъясöс вайöны торйöн вузалöм вылö, медикамент да медицинскöй техника, пошта да пошта грузъяс, мувердас, кöйдыс;

нуöны-вайöны Коми Республикаса войтырöс доръян да виччысьтöмторйысь видзан комитетлöн ходатайство серти неминучаысь либö мукöд виччысьтöмторйысь öлöдöм да бырöдöм вылö колана грузъяс;  

автомашинаяс вöчöны войтыркостса перевозкаяс, кутшöмъясöс оформитöма CMR войтыркостса товаротранспортнöй накладнöй серти;

мукöд случай дырйи, мый артыштöма Россия Федерацияса законодательствоöн да Коми Республикаса законодательствоöн.

3. Вöзйыны организацияясса юрнуöдысьяслы ас кадö вайны лёк туй да вöр-васа условиеяс дырйи недыр кад кежлö ветлöм-мунöм чинтiгöн организацияяслысь удж бура могмöдöм вылö колана материал, тöвар да мукöд груз.

4. Вöзйыны меставывса асвеськöдлан органъяслы да Коми Республикалöн пытшкöсса делöяс министерстволöн ГИБДД веськöдланiнлы видзöдны автомашина туйяс вылын ветлöм-мунöмын дзескöдöмъяс бöрся.

5. Лыддьыны вынтöмöн "Лёк туй да вöр-васа условиеяс дырйи недыр кад кежлö ветлöм-мунöм чинтiгöн Коми Республикаса государственнöй эмбурö пырысь öтув вöдитчан государственнöй автомашина туйяслы омöльтор вöчöмысь 2004 воын мыйтакö компенсируйтöм йылысь" Коми Республикаса Правительстволысь 2004 во апрель 20 лунся 74 №-а шуöм.

6. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А.Поздеевлы.

Коми Республикаса Юралысь                                                    В.Торлопов 

Сыктывкар

2005 вося апрель 25 лун

109 №

исп. Исакова

3 457 пас


